
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ոռոգման և խմելու ջրի համակարգերում առաջնահերթ և հրատապ լուծում պահանջող աշխատանքների իրականացմամբ։ 

	
	          2.Ընթացիկ իրավիճակը և խնդիրները

1. 1004-31002
[bookmark: _GoBack]ՀՀ 2024 թվականի պետական բյուջեի «1004 Ոռոգման համակարգի առողջացում» ծրագրի «Ոռոգման համակարգերի հիմնանորոգում» միջոցառման շրջանակներում կազմակերպվել է թվով 24 օբյեկտների հիմնանորոգման աշխատանքների նախագծանախահաշվային փաստաթղթերի ձեռքբերման գործընթաց։ 21 օբյեկտների մասով նախագծանախահաշվային փաստաթղթերը ձեռք են բերվել, 2-ը փորձաքննության փուլում են, 1-ը՝ նախագծման։ Շինարարական աշխատանքների 1-ին փուլի համար առանձնացվել են 17 օբյեկտներ՝ հաշվի առնելով այն հանգամանքը, որ դրանք հիմնականում մեխանիկական ջուր արտադրող կամ տեղափոխող հիդրոտեխնիկական կառույցներ են, և դրանցում ոռոգման ջրի կորուստների բարձր մակարդակն առավել անթույլատրելի է, իսկ մնացածի մասով էլ առանց առաջնահերթ հիմնանորոգման աշխատանքներ իրականացնելու հաջորդ ոռոգման շրջանին ջրօգտագործողներին անհրաժեշտ քանակի ոռոգման ջրով ապահովելը կլինի գրեթե անհնար։ 14 օբյեկտների մասով շինարարական աշխատանքները անհրաժեշտ է մեկնարկել 2024թ., որի համար անհրաժեշտ է կապալառու ընկերություններին  տրամադրել 15 տոկոսի չափով կանխավճար՝ համաձայն կնքվելիք պայմանագրերի (նաև տեխնիկական և հեղինակային հսկողության ծառայությունների գումարների կանխավաճարները), իսկ մնացած 3 օբյեկտների շինարարական աշխատանքները կմեկնարկեն 2025թ., քանի որ նախագծանախահաշվային փաստաթղթերը դեռևս պատրաստ չեն։ 
Համաձայն նախագծանախահաշվային փասռաթղթերի՝ 14 օբյեկտների շինարարական աշխատանքների գումարը կազմում է 3,475,412.0 հազար դրամ, որից 521,311.7 հազար դրամը՝ կանխավճար։ Նշված աշխատանքների ձեռքբերման նպատակով հրապարակվել է ՋԿ-ՀԲՄԱՇՁԲ-24/5-Ա  ծածկագրով ընթացակարգը:      
Միաժամանակ, 24 օբյեկտների հիմնանորոգման աշխատանքների նախագծանախահաշվային փաստաթղթերի ձեռքբերման արդյունքում Նախագծով առաջարկվում է նաև արդյունքային ցուցանիշը ավելացնել 3-ով։

2. 1004-12001
Սևաբերդի ջրամբարի խնդիրն առկա է արդեն շուրջ 40 տարի, և տեխնիկական այժմյան վիճակով այն չի ծառայում ոռոգման համար ջրի կուտակման և ջրամատակարարման նպատակներին։ 
ՀՀ վարչապետի մոտ 2023 թվականի հուլիսի 10-ին կայացած ՀՀ Կոտայքի մարզպետի աշխատակազմի 2022 թվականի գործունեության հաշվետվության մասին խորհրդակցության N Վ/143-2023 արձանագրության 3.2.23 կետի կատարումն ապահովելու նպատակով ջրամբարի վերանորոգման հնարավորության հարցը քննարկվել է ջրամբարը շահագործող ընկերության՝ «Ջրառ» ՓԲԸ-ի հետ։ Հաշվի առնելով Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջովառումների իրականացման և հիդրոտեխնիկական կառուցվածքների վերականգնման, վերազինման և արդիականացման աշխատանքների նախագծանախահաշվային փաստաթղթերի ձեռքբերման ծառայությունների գնման առարկայի առանձնահատկությունը և Ջրային կոմիտեում այդ առանձնահատկություններին ամբողջությամբ տիրապետող համապատասխան մասնագետների բացակայությունը, և նաև այն, որ գնման առարկայի տեխնիկական բնութագիրը կազմվել է ջրամբարը շահագործող կազմակերպության կողմից, որը տիրապետում է ջրամբարի տեխնիկական վիճակի զարգացումների ողջ դինամիկային՝ գնման ընթացակարգի իրականացումը հանձնարարվել է վերոնշյալ ընկերությանը։ Ընկերության մասնագետների գնահատմամբ ջրամբարի վերանորոգման նախագծանախահաշվային փաստաթղթերի ձեռքբերման ծառայությունների համար կանխատեսվել է 90.0-110.0 մլն դրամ։
Միաժամանակ, ՀՀ վարչապետի վերը նշված հանձնարարականի կատարման նպատակով «Ջրառ» ՓԲԸ-ն «Գնումների մասին» ՀՀ օրենքի 15-րդ հոդվածի 6-րդ մասի համաձայն մեկնարկել է Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջոցառումների իրականացման և հիդրոտեխնիկական կառուցվածքների վերականգնման, վերազինման ու արդիականացման աշխատանքների նախագծանախահաշվային փաստաթղթերի կազմման ծառայությունների ձեռքբերման գործընթաց, որի արդյունքում «Մոդուլ» ՍՊԸ-ի հետ 12.08.2024թ. կնքվել է պայմանագիր, և առաջարկվում է ՀՀ 2024 թվականի պետական բյուջեով Ջրային կոմիտեին հատկացված միջոցներից «Ջրառ» ՓԲԸ-ին «1004 Ոռոգման համակարգի առողջացում» ծրագրի «12001 Աջակցություն ոռոգման համակարգի հիմնանորոգմանը» միջոցառման շրջանակներում, որպես կապիտալ դրամաշնորհ, տրամադրել 18,000.0 հազար դրամ։ 
Համաձայն կնքված պայմանագրի՝ ծառայությունների ձեռքբերման գինը կազմում է 72,000.0 հազար դրամ, որից 18,000.0 հազար դրամը՝ որպես կանխավճար (25 տոկոս)։


	
	3. 1072-31010
ՀՀ 2024 թվականի պետական բյուջեի «1072 Ջրամատակարարաման և ջրահեռացման բարելավում» ծրագրի «31010 Ջրամատակարարման և ջրահեռացման համակարգի հիմնանորոգում» միջոցառման որոշ օբյեկտների մասով կապալառու ընկերությունը ներկայացրել է վերակառուցման աշխատանքների համադրման ակտերը /կցվում են 4 օբյեկտների մասով համադրման ակտերը/, համաձայն որոնց՝ «ՀՀ Արարատի մարզի Վերին Արտաշատ համայնքի խմելու ջրամատակարարման համակարգի վերակառուցում» օբյեկտի մասով առկա է 17,177.7 հազար դրամ տնտեսում, իսկ «ՀՀ Արարատի մարզի Նոր Ուղի համայնքի խմելու ջրամատակարարման համակարգի վերակառուցում» օբյեկտի մասով՝ 6,630.9 հազար դրամ, «ՀՀ Արարատի մարզի Ազատավան համայնքի ջրամատակարարման համակարգի վերակառուցում» օբյեկտի մասով՝ 6,696.6 հազար դրամ և «ՀՀ Արարատի մարզի Վ. Դվին համայնքի ջրամատակարարման համակարգի վերակառուցում» օբյեկտի մասով՝ 2,873.4 հազար դրամ հավելյալ ծախս։ 
Լրացուցիչ ֆինանսական միջոցների հատկացման անհրաժեշտությունը հիմնականում պայմանավորված է համակարգը շահագործող ընկերության առաջարկներով, քանի որ այդ համայնքներում ընկերությունն իրականացնում է ընթացիկ հիմնանորոգման աշխատանքներ, ինչպես նաև այն հանգամանքով, որ նախագծանախահաշվային փաստաթղթերը ձեռք են բերվել 2019-2020թթ. ընթացքում, և Նոր Ուղի ու Ազատավան համայնքներում որոշ բաժանորդներ դուրս էին մնացել համակարգից։ Նախագծով առաջարկվում է կատարել համապատասխան փոփոխությունները։  

4. 1109-11011
ՀՀ 2024 թվականի պետական բյուջեի «1004 Ոռոգման համակարգի առողջացում» ծրագրի «Ոռոգման համակարգերի հիմնանորոգում» միջոցառման շրջանակներում 14 օբյեկտների մասով  շինթույլտվությունների ձեռքբերման համար անհրաժեշտ գումարը կազմում է 434.0 հազար դրամ գումար (ըստ օբյեկտների բացվածքը կցվում է)։ 

5. 1072-11007
«Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ»  միջոցառման շրջանակներում իրականացվող «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» 2023թ. տեխնիկական աուդիտի հաշվետվությունը Գերմանիայի զարգացման վարկերի բանկի հետ համաձայնեցման փուլում է, որի հաստատումից հետո անհրաժեշտ է կատարել համապատասխան վճարումներ։ 2024թ. փաստացի վճարումների և կանխատեսվող վճարումների հաշվարկների արդյունքում ՀՀ կառավարության համաֆինանսավորման մասով ոչ ռեզիդենտի ԱԱՀ-ի և շահութահարկի վճարումներն ամբողջությամբ կատարելու համար անհրաժեշտություն է առաջացել վճարել ևս 5,789.3 հազար դրամ։


	
	

3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարն առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ոռոգման համակարգերի հիմնանորոգում» միջոցառման «Թալին 1 պոմպակայանի վերականգնման աշխատանքներ» օբյեկտի համար հատկացված գումարից՝ հաշվի առնելով կապալառու ընկերության հավաստումը մինչև տարեվերջ հնարավոր կատարվելիք աշխատանքների մասով, ինչպես նաև մրցույթի արդյունքում առաջացած տնտեսումը, նույն ծրագրի «Փոքր և միջին ջրամբարների կառուցում» միջոցառման մասով հատկացված գումարից՝ հաշվի առնելով, որ նախագծանախահաշվային փաստաթղթերը դեռևս գտնվում են ընդունման փուլում, ինչպես նաև «Ջրամատակարարաման և ջրահեռացման բարելավում» ծրագրի  «Ջրամատակարարման և ջրահեռացման համակարգի հիմնանորոգում» միջոցառման «ՀՀ Արարատի մարզի Վերին Արտաշատ համայնքի խմելու ջրամատակարարման համակարգի վերակառուցում» օբյեկտի մասով՝ համադրման արդյունքում առաջացած տնտեսումներից։ Վերաբաշխված գումարների վերականգնման անհրաժեշտություն մինչև տարեվերջ չի առաջանա։


	
	4.Կարգավորման նպատակը և բնույթը
Ոռոգման և խմելու ջրի համակարգերում առաջնահերթ և հրատապ լուծում պահանջող աշխատանքների իրականացում։


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ոռոգման և խմելու ջրի համակարգերում առաջնահերթ և հրատապ լուծում պահանջող աշխատանքների իրականացում։


	
	  7. Տեղեկատվություն
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



